
Natya Shastra Chapter 3

ನಾಟ್ಯಶಾಸ್ತ್ರಂ ಅಧ್ಯಾಯಃ 3

.. ಶ್ರೀರಸ್ತು ..
ಭರತಮುನಿಪ್ರಣೀತಂ ನಾಟ್ಯಶಾಸ್ತ್ರಂ
ಅಥ ತೃತೀಯೋಧ್ಯಾಯಃ .
ಸರ್ವಲಕ್ಷಣಸಂಪನ್ನೇ ಕೃತೇ ನಾಟ್ಯಗೃಹೇ ಶುಭೇ .

ಗಾವೋ ವಸೇಯುಃ ಸಪ್ತಾಹಂ ಸಹ ಜಪ್ಯಪರೈರ್ದ್ವಿಜೈಃ .. 1..
ತತೋಽಧಿವಾಸಯೇದ್ವೇಶ್ಮ ರಂಗಪೀಠಂ ತಥೈವ ಚ .

ಮಂತ್ರಪೂತೇನ ತೋಯೇನ ಪ್ರೋಕ್ಷಿತಾಂಗೋ ನಿಶಾಗಮೇ .. 2..

ಯಥಾಸ್ಥಾನಾಂತರಗತೋ ದೀಕ್ಷಿತಃ ಪ್ರಯತಃ ಶುಚಿಃ .
ತ್ರಿರಾತ್ರೋಪೋಷಿತೋ ಭೂತ್ವಾ ನಾಟ್ಯಾಚಾರ್ಯೋಽಹತಾಂಬರಃ .. 3..
ನಮಸ್ಕೃತ್ಯ ಮಹಾದೇವಂ ಸರ್ವಲೋಕೋದ್ಭವಂ ಭವಂ .

ಜಗತ್ಪಿತಾಮಹಂ ಚೈವ ವಿಷ್ಣುಮಿಂದ್ರಂ ಗುಹಂ ತಥಾ .. 4..

ಸರಸ್ವತೀಂ ಚ ಲಕ್ಷ್ಮೀಂ ಚ ಸಿದ್ಧಿಂ ಮೇಧಾಂ ಧೃತಿಂ ಸ್ಮೃತಿಂ .

ಸೋಮಂ ಸೂರ್ಯಂ ಚ ಮರುತೋ ಲೋಕಪಾಲಾಂಸ್ತಥಾಶ್ವಿನೌ .. 5..

ಮಿತ್ರಮಗ್ನಿಂ ಸುರಾನ್ವರ್ಣಾನ್ ರುದ್ರಾನ್ಕಾಲಂ ಕಲಿಂ ತಥಾ .

ಮೃತ್ಯುಂ ಚ ನಿಯತಿಂ ಚೈವ ಕಾಲದಂಡಂ ತಥೈವ ಚ .. 6..

ವಿಷ್ಣುಪ್ರಹರಣಂ ಚೈವ ನಾಗರಾಜಂ ಚ ವಾಸುಕಿಂ .

ವಜ್ರಂ ವಿದ್ಯುತ್ಸಮುದ್ರಾಂಶ್ಚ ಗಂಧರ್ವಾಪ್ಸರಸೋ ಮುನೀನ್ .. 7..

ಭೂತಾನ್ ಪಿಶಾಚಾನ್ಯಕ್ಷಾಂಶ್ಚ ಗುಹ್ಯಕಾಂಶ್ಚ ಮಹೇಶ್ವರಾನ್ .

ಅಸುರಾನ್ನಾಟ್ಯವಿಘ್ನಾಂಶ್ಚ ತಥಾಽನ್ಯಾಂದೈತ್ಯರಾಕ್ಷಸಾನ್ .. 8..

ತಥಾ ನಾಟ್ಯಕುಮಾರೀಶ್ಚ ಮಹಾಗ್ರಾಮಣ್ಯಮೇವ ಚ .

ಯಕ್ಷಾಂಶ್ಚ ಗುಹ್ಯಕಾಂಶ್ಚೈವ ಭೂತಸಂಘಾಸ್ತಥೈವ ಚ .. 9..

ಏತಾಂಶ್ಚಾನ್ಯಾಂಶ್ಚ ದೇವರ್ಷೀನ್ಪ್ರಣಮ್ಯ ರಚಿತಾಂಜಲಿಃ .
ಯಥಾಸ್ಥಾನಾಂತರಗತಾನ್ಸಮಾವಾಹ್ಯ ತತೋ ವದೇತ್ .. 10..

ಭವದ್ಭಿರ್ನೋ ನಿಶಾಯಾಂ ತು ಕರ್ತವ್ಯಃ ಸಂಪರಿಗ್ರಹಃ .
ಸಾಹಾಯ್ಯಂ ಚೈವ ದಾತವ್ಯಮಸ್ಮಿನ್ನಾಟ್ಯೇ ಸಹಾನುಗೈಃ .. 11..
ಸಂಪೂಜ್ಯ ಸರ್ವಾನೇಕತ್ರ ಕುತಪಂ ಸಂಪ್ರಯುಜ್ಯ ಚ .

1



ನಾಟ್ಯಶಾಸ್ತ್ರಂ ಅಧ್ಯಾಯಃ 3

ಜರ್ಜರಾಯ ಪ್ರಯುಂಜೀತ ಪೂಜಾಂ ನಾಟ್ಯಪ್ರಸಿದ್ಧಯೇ .. 12..

ತ್ವಂ ಮಹೇಂದ್ರಪ್ರಹರಣಂ ಸರ್ವದಾನವಸೂದನಂ .

ನಿರ್ಮಿತಸ್ಸರ್ವದೇವೈಶ್ಚ ಸರ್ವವಿಘ್ನನಿಬರ್ಹಣ .. 13..

ನೃಪಸ್ಯ ವಿಜಯಂ ಶಂಸ ರಿಪೂಣಾಂ ಚ ಪರಾಜಯಂ .

ಗೋಬ್ರಾಹ್ಮಣಶಿವಂ ಚೈವ ನಾಟ್ಯಸ್ಯ ಚ ವಿವರ್ಧನಂ .. 14..

ಏವಂ ಕೃತ್ವಾ ಯಥಾನ್ಯಾಯಮುಪಾಸ್ಯಂ ನಾಟ್ಯಮಂಡಪೇ .

ನಿಶಾಯಾಂ ತು ಪ್ರಭಾತಾಯಾಂ ಪೂಜನಂ ಪ್ರಕ್ರಮೇದಿಹ .. 15..

ಆರ್ದ್ರಾಯಾಂ ವಾ ಮಘಾಯಾಂ ವಾ ಯಾಮ್ಯೇ ಪೂರ್ವೇಷು ವಾ ತ್ರಿಷು .

ಆಶ್ಲೇಷಾಮೂಲಯೋರ್ವಾಪಿ ಕರ್ತವ್ಯಂ ರಂಗಪೂಜನಂ .. 16..

ಆಚಾರ್ಯೇಣ ತು ಯುಕ್ತೇನ ಶುಚಿನಾ ದೀಕ್ಷಿತೇನ ಚ .

ರಂಗಸ್ಯೋದ್ಯೋತನಂ ಕಾರ್ಯಂ ದೇವತಾನಾಂ ಚ ಪೂಜನಂ .. 17..

ದಿನಾಂತೇ ದಾರುಣೇ ಘೋರೇ ಮುಹೂರ್ತೇ ಯಮದೈವತೇ .

ಆಚಮ್ಯ ತು ಯಥಾನ್ಯಾಯಂ ದೇವತಾ ವೈ ನಿವೇಶಯತ್ .. 18..

ರಕ್ತಾಃ ಪ್ರತಿಸರಾಃ ಸೂತ್ರಂ ರಕ್ತಗಂಧಾಶ್ಚ ಪೂಜಿತಾಃ .
ರಕ್ತಾಃ ಸುಮನಸಶ್ಚೈವಯಚ್ಚ ರಕ್ತಂ ಫಲಂ ಭವೇತ್ .. 19..

ಯವೈಸ್ಸಿದ್ಧಾರ್ಥಕೈರ್ಲಾಜೈರಕ್ಷತೈಃ ಶಾಲಿತಂಡುಲೈಃ .
ನಾಗಪುಷ್ಪಸ್ಯ ಚೂರ್ಣೇನ ವಿತುಷಾಭಿಃ ಪ್ರಿಯಂಗುಭಿಃ .. 20..
ಏತೈರ್ದ್ರವ್ಯೈರ್ಯುತಂ ಕುರ್ಯಾದ್ದೇವತಾನಾಂ ನಿವೇಶನಂ .

ಆಲಿಖೇನ್ಮಂಡಲಂ ಪೂರ್ವಂಯಥಾಸ್ಥಾನಂ ಯಥಾವಿಧಿಃ .. 21..
ಸಮಂತಸ್ತಶ್ಚ ಕರ್ತವ್ಯಂ ಹಸ್ತಾ ಷೋಡಶ ಮಂಡಲಂ .

ದ್ವಾರಾಣಿ ಚಾತ್ರ ಕುರ್ವೀತ ವಿಧಾನೇನ ಚತುರ್ದಿಶಂ .. 22..

ಮಧ್ಯೇ ಚೈವಾತ್ರ ಕರ್ತವ್ಯೇ ದ್ವೇ ರೇಖೇ ತಿರ್ಯಗೂರ್ಧ್ವಗೇ .

ತಯೋಃ ಕಕ್ಷ್ಯಾವಿಭಾಗೇನ ದೈವತಾನಿ ನಿವೇಶಯತ್ .. 23..

ಪದ್ಮೋಪವಿಷ್ಟಂ ಬ್ರಹ್ಮಾಣಂ ತಸ್ಯ ಮಧ್ಯೇ ನಿವೇಶಯೇತ್ .

ಆದೌ ನಿವೇಶ್ಯೋ ಭಗವಾನ್ಸಾರ್ಧಂ ಭೂತಗಣೈಃ ಶಿವಃ .. 24..
ನಾರಾಯಣೋ ಮಹೇಂದ್ರಶ್ಚ ಸ್ಕಂದಃ ಸೂರ್ಯೋಽಶ್ವಿನೌ ಶಶೀ .

ಸರಸ್ವತೀ ಚ ಲಕ್ಷ್ಮೀಶ್ಚ ಶ್ರದ್ಧಾ ಮೇಧಾ ಚ ಪೂರ್ವತಃ .. 25..
ಪೂರ್ವದಕ್ಷಿಣತೋ ವಹ್ನಿರ್ನಿವೇಶ್ಯಃ ಸ್ವಾಹಯಾ ಸಹ .

ವಿಶ್ವೇದೇವಾಃ ಸಗಂಧರ್ವಾ ರುದ್ರಾಃ ಸರ್ಪಗಣಾಸ್ತಥಾ .. 26..

ದಕ್ಷಿಣೇನ ನಿವೇಶ್ಯಸ್ತು ಯಮೋಮಿತ್ರಶ್ಚ ಸಾನುಗಃ .
ಪಿತೄನ್ಪಿಶಾಚಾನುರಗಾನ್ ಗುಹ್ಯಕಾಂಶ್ಚ ನಿವೇಶಯತ್ .. 27..

ನೈರೃತ್ಯಾಂ ರಾಕ್ಷಸಾಂಶ್ಚೈವ ಭೂತಾನಿ ಚ ನಿವೇಶಯತ್ .

ಪಶ್ಚಿಮಾಯಾಂ ಸಮುದ್ರಾಂಶ್ಚ ವರುಣಂಯಾದಸಾಂ ಪತಿಂ .. 28..

ವಾಯವ್ಯಾಯಾಂ ದಿಶಿ ತಥಾ ಸಪ್ತ ವಾಯೂನ್ನಿವೇಶಯೇತ್ .

ತತ್ರೈವ ವಿನಿವೇಶ್ಯಸ್ತು ಗರುಡಃ ಪಕ್ಷಿಭಿಃ ಸಹ .. 29..

ಉತ್ತರಸ್ಯಾಂ ದಿಶಿ ತಥಾ ಧನದಂ ಸಂನಿವಿಏಶಯೇತ್ .

ನಾಟ್ಯಸ್ಯ ಮಾತೄಶ್ಚ ತಥಾ ಯಕ್ಷಾನಥ ಸಗುಹ್ಯಕಾನ್ .. 30..

ತಥೈವೋತ್ತರಪೂರ್ವಾಯಾಂ ನಂದ್ಯಾದ್ಯಾಂಶ್ಚ ಗಣೇಶ್ವರಾನ್ .

ಬ್ರಹ್ಮರ್ಷಿಭೂತಸಂಘಾಂಶ್ಚ ಯಥಾಭಾಗಂ ನಿವೇಶಯತ್ .. 31..

ಸ್ತಂಭೇ ಸನತ್ಕುಮಾರಂ ತು ದಕ್ಷಿಣೇ ದಕ್ಷಮೇವ ಚ .

ಗ್ರಾಮಣ್ಯಮುತ್ತರೇ ಸ್ತಂಭೇ ಪೂಜಾರ್ಥಂ ಸಂನಿವಿಶಯೇತ್ .. 32..

ಅನೇನೈಅವ ವಿಧಾನೇನಯಥಾಸ್ಥಾನಂ ಯಥಾವಿಧಿ .

ಸುಪ್ರಸಾದಾನಿ ಸರ್ವಾಣಿ ದೈವತಾನಿ ನಿವೇಶಯತ್ .. 33..

ಸ್ಥಾನೇ ಸ್ಥಾನೇ ಯಥಾನ್ಯಾಯಂ ವಿನಿವೇಶ್ಯ ತು ದೇವತಾಃ .
ತಾಸಾಂ ಪ್ರಕುರ್ವೀತ ತತಃ ಪೂಜನಂ ತು ಯಥಾರ್ಹತಃ .. 34..
ದೇವತಾಭ್ಯಸ್ತು ದಾತವ್ಯಂ ಸಿತಮಾಲ್ಯಾನುಲೇಪನಂ .

ಗಂಧರ್ವವಹ್ನಿಸೂರ್ಯೋಭ್ಯೋ ರಕ್ತಮಾಲ್ಯಾನುಲೇಪನಂ .. 35..

ಗಂಧಂ ಮಾಲ್ಯಂ ಚ ಧೂಪಂ ಚಯಥಾವದನುಪೂರ್ವಶಃ .
ದತ್ವಾ ತತಃ ಪ್ರಕುರ್ವೀತ ಬಲಿಂ ಪೂಜಾಂ ಯಥಾವಿಧಿಃ .. 36..
ಬ್ರಹ್ಮಾಣಂ ಮದುಕರ್ಪೇಣ ಪಾಯಸೇನ ಸರಸ್ವತೀಂ .

ಶಿವವಿಷ್ಣುಮಹೇಂದ್ರಾದ್ಯಾಃ ಸಂಪೂಜ್ಯಾಮೋದಕೈರಥ .. 37..

ಘೃತೌದನೇನ ಹುತಭುಕ್ಸೋಮರ್ಕೌ ತು ಗುಡೌದನೈಃ .
ವಿಶ್ವೇದೇವಾಃ ಸಗಂಧರ್ವಾ ಮುನಯೋಮಧುಪಾಯಸೈಃ .. 38..
ಯಮಮಿತ್ರೌ ಚ ಸಂಪೂಜ್ಯಾವಪೂಪೈರ್ಮೋದಕೈಸ್ತಥಾ .

ಪಿತೄನ್ಪಿಶಾಚಾನುರಗಾನ್ ಸರ್ಪಿಃಕ್ಷೀರೇಣ ತರ್ಪಯೇತ್ .. 39..

ಪಕ್ವಾನೇನ ತು ಮಾಂಸೇನ ಸುರಾಸೀಥುಫಲಾಸವೈಃ .
ಅರ್ಚಯೇದ್ಭೂತಸಂಘಾಂಶ್ಚ ಚಣಕೈಃ ಪಲಲಾಪ್ಲುತೈಃ .. 40..
ಅನೇನೈವ ವಿಧಾನೇನ ಸಂಪೂಜ್ಯಾ ಮತ್ತವಾರಣೀ .

ಪಕ್ವಾಮೇನ ತು ಮಾಂಸೇನ ಸಂಪೂಜ್ಯಾ ರಕ್ಷಸಾಂ ಗಣಾಃ .. 41..
ಸುರಾಮಾಂಸಪ್ರದಾನೇಅನ ದಾನವಾನ್ಪ್ರತಿಪೂಜಯೇತ್ .

ಶೇಷಾಂದೇವಗಣಾಂಸ್ತಜ್ಜ್ಞಃ ಸಾಪೂಪೋತ್ಕಾರಿಕೌದನೈಃ .. 42..
ಮತ್ಸ್ಯೈಶ್ಚ ಪಿಷ್ಟಭಕ್ಷ್ಯೈಶ್ಚ ಸಾಗರಾನ್ಸರಿತಸ್ತಥಾ .

ಸಂಪೂಜ್ಯ ವರುಣಂ ಚಾಪಿ ದಾತವ್ಯಂ ಘೃತಪಾಯಸಂ .. 43..

ನಾನಾಫೂಲಫಲಶ್ಚಾಪಿ ಮುನೀನ್ಸಂಪ್ರತಿಪೂಜಯೇತ್ .

ವಾಯೂಂಶ್ಚ ಪಕ್ಷಿಣಶ್ಚೈವ ವಿಚಿತ್ರೈರ್ಭಕ್ಷ್ಯಭೋಜನೈಃ .. 44..
ಮಾತೄರ್ನಾಟ್ಯಸ್ಯ ಸರ್ವಾಸ್ತಾ ಧನದಂ ಚ ಸಹಾನುಗೈಃ .
ಅಪೂಪೈರ್ಲಾಜಿಕಾಮಿಶ್ರೈರ್ಭಕ್ಷ್ಯಭೋಜ್ಯೈಶ್ಚ ಪೂಜಯೇತ್ .. 45..

ಏವಮೇಷಾಂ ಬಲಿಃ ಕಾರ್ಯೋ ನಾನಾಭೋಜನಸಂಶ್ರಯಃ .
ಪುನರ್ಮಂತ್ರವಿಧಾನೇನ ಬಲಿಕರ್ಮ ಚ ವಕ್ಷ್ಯತೇ .. 46..

ದೇವದೇವ ಮಹಾಭಾಗ ಸರ್ವಲೋಕಪಿತಾಮಹ .

ಮಂತ್ರಪೂತಮಿಮಂ ಸರ್ವಂ ಪ್ರತಿಗೃಹ್ಣೀಷ್ವ ಮೇ ಬಲಿಂ .. 47..

ದೇವದೇವ ಮಹಾಭಾಗ ಗಣೇಶ ತ್ರಿಪುರಾಂತಕ .

ಪ್ರಗೃಹ್ಯತಾಂ ಬಲಿರ್ದೇವ ಮಂತ್ರಪೂತೋ ಮಯೋದ್ಯತಃ .. 48..
ನಾರಾಯಣಾಮಿತಗತೇ ಪದ್ಮನಾಭ ಸುರೋತ್ತಮ .

ಪ್ರಗೃಹ್ಯತಾಂ ಬಲಿರ್ದೇವ ಮಂತ್ರಪೂತೋ ಮಯಾರ್ಪಿತಃ .. 49..
ಪುರಂದರಾಮರಪತೇ ವಜ್ರಪಾಣೇ ಶತಕ್ರತೋ .

ಪ್ರಗೃಹ್ಯತಾಂ ಬಲಿರ್ದೇವ ವಿಧಿಮಂತ್ರಪುರಸ್ಕೃತಃ .. 50..

ಯಥಾ ಹ್ಯಪಪ್ರಯೋಗಸ್ತು ಪ್ರಯುಕ್ತೋ ದಹತಿ ಕ್ಷಣಾತ್ .. 99..

ಶಾಸ್ತ್ರಜ್ಞೇನ ವಿನೀತೇನ ಶುಚಿನಾ ದೀಕ್ಷಿತೇನ ಚ .

ನಾಟ್ಯಾಚಾರ್ಯೇಣ ಶಾಂತೇನ ಕರ್ತವ್ಯಂ ರಂಗಪೂಜನಂ ..100..

ಸ್ಥಾನಭ್ರಷ್ಟಂ ತುಯೋ ದದ್ಯಾದ್ಬಲಿಮುದ್ವಿಗ್ನಮಾನಸಃ .
ಮಂತ್ರಹೀನೋ ಯಥಾ ಹೋತಾ ಪ್ರಾಯಶ್ಚಿತ್ತೀ ಭವೇತ್ತು ಸಃ .. 101..
ಇತ್ಯಯಂಯೋ ವಿಧಿರ್ದೃಷ್ಟೋ ರಂಗದೈವತಪೂಜನೇ .

ನವೇ ನಾಟ್ಯಗೃಹೇ ಕಾರ್ಯಃ ಪ್ರೇಕ್ಷಾಯಾಂ ಚ ಪ್ರಯೋಕ್ತೃಭಿಃ .. 102..
ಇತಿಭಾರತೀಯೇನಾಟ್ಯಶಾಸ್ತ್ರೇ ರಂಗದೈವತಪೂಜನಂ ನಾಮತೃತೀಯೋಽಧ್ಯಾಯಃ
ಸಮಾಪ್ತಃ .

